
Rashtrabharati Bhavatu Samskritam

రాష్ట్రభారతీ  భవతు సంస్కృతమ్

రాష్ట్రభారతీ  భవతు సంస్కృతం
లోకభారతీ భవతు సంస్కృతమ్ ॥ధ్రువమ్  ॥

రాష్ట్రభారతీ  భవతు సంస్కృతం
సర్వాసాం వాచాం జనయిత్రీ
భారతీయభావనాసవిత్రీ
లోకమఙ్గలం  దిశతు సంస్కృతం
రాష్ట్రభారతీ  భవతు సంస్కృతమ్ ॥ ౧॥

వేదపురాణోపనిషల్లీనం
కాలిదాసకవితారసపీనం
నిఖిలభారతం పఠతు సంస్కృతం
రాష్ట్రభారతీ  భవతు సంస్కృతమ్ ॥౨॥

రాష్ట్రియ  పశుః కేసరీ ఘుష్టః
గృహే గృహే తత్ కిమసో దృష్టః
మహిమానం ఘోషయతు సంస్కృతం
రాష్ట్రభారతీ  భవతు సంస్కృతమ్ ॥ ౩॥

సంస్కృతమఖిలభారతీమూలం
అపనేష్యతి నూనం హృచ్ఛ్రలం
హృన్ది హృదా బధ్నాతు సంస్కృతం
రాష్ట్రభారతీ  భవతు సంస్కృతమ్ ॥ ౪॥

భవతు సంస్కృతం రాష్ట్రియభాషా
నూనముదేష్యతి సహగమనాశా
నవరాష్ట్రం  విదధాతు సంస్కృతం
రాష్ట్రభారతీ  భవతు సంస్కృతమ్ ॥ ౫॥
రచనా -మిశ్రోఽభిరాజరాజేన్ద్రః 

రాష్ట్రభారతీ  భవతు సంస్కృతమ్

(హృన్ది -హృదయాని ।హృదా -హృదయేన ।)
అభిరాజరాజేన్ద్రమహోదయేన  తథ్యమేవ ప్రకాశితం  అస్యాం సున్దరకవితాయామ్  ।
“హిన్దీభాషా  హిన్దీభాషిప్రదేశస్య   అర్థే ఏవ సాధుః, న తు
సమగ్రభారతస్య  అర్థే । సంస్కృతమేవ భారతీయానాం అర్థే శ్రేయస్కరమ్  ।”
భారతస్య ఐక్యసంరక్షణే భాషాసమస్యాయాః సమాధానే చ
సంస్కృతమేవ అనన్యసాధనమ్ । కవివరేణ శ్రీమాతుః  సంస్కృత విషయకాః
అభిప్రాయాః  అత్ర సుష్ఠు అభివ్యఞ్జితాః  । అభినన్దామః  తం వయమ్ ।

- సమ్పాదకః లోకసంస్కృతమ్, ౧౯౯౧ ॥

